
Osterøy kommune - Uttale til søknad om dispensasjon for bygging av 

naust og kai med flytebrygge gnr96 bnr27 Fotland  

Vi syner til brev av 26.02.2021 med søknad om dispensasjon frå arealdelen i 

kommuneplanen.  

 

Føremål og planstatus 

Det søkast om å bygge eit naust og kai med flytebrygge. 

  

Eigedomen ligg i uregulert område innanfor det som i kommuneplanen sin arealdel er 

definert som byggeområde – bustad. Tiltaka ligg innanfor byggeforbodssona langs sjø og 

i område for bruk og vern av vassdrag med tilhøyrande strandsone.  

 

Vår rolle 

Fiskeridirektoratet er styresmaktene sitt rådgjevande og utøvande organ innan fiskeri- 

og havbruksforvaltninga. I saker som får følgje for desse næringane, er det vårt ansvar å 

sikre deira interesser samstundes som vi skal sikre omsynet til det marine biologiske 

mangfaldet. Dei marine leve- og oppvekstområda, som til dømes gytefelt, er særlig 

viktige å ta vare på, slik at komande generasjonar også kan hauste frå havet. 

 

Våre innspel 

Havforskningsinstituttet har registrert eit gytefelt for torsk rett utanfor planområdet. 

Gytefeltet vurderer dei å vere eit regionalt viktig gytefelt med middels eggtettleik og høg 

retensjon.  

 

Det skal sprengast i sjøkanten og sprengsteinen skal brukast som fylling under naustet.  

Kysttorsken gyt i perioden januar/februar til april og yngelen trekk ned til botnen og 

veks opp i grunne område (0 – 20 meter) i nærleiken av gytefeltet i perioden mai – juni. I 

dette tidsrommet er fisk og yngel ekstra utsatt for ytre påkjenningar. Yngelen er særleg 

ømfintleg for steinstøv/partiklar frå sprenging og utfylling, og voksen fisk er ekstra utsatt 

for påverknad frå sprenging fordi dei har lukka svømmeblære.  

 Adm.eining: Kyst- og havbruksseksjonen i region Vest     

Saksbehandlar: Ingerid Bjørkevoll 

Telefon: 91393269 

Vår referanse: 21/3387 

Dykkar referanse: Ref.: 2021/453 - 2021/3750 

Dato: 20.03.2021 

 

 

Osterøy kommune 

Att:  

Postboks 1 

5293 LONEVÅG 

Sprenging og utfylling i sjøkanten bør derfor ikkje skje i perioden februar til juni.  

 

 

 

 

 

 

Med helsing 

 

 

Leni Marie Lisæter 

seksjonssjef 

 

Ingerid Bjørkevoll 

rådgiver 

Brevet er godkjent elektronisk og vert sendt utan handskriven underskrift. 

